
ӨТЕБЕК Нұркен Қалдыбекұлы,
№35 "Қараөзек" жалпы білім беретін мектебінің информатика пәні мұғалімі.
Түркістан облысы, Жетісай ауданы

ӨШПЕЙТҰҒЫН АРТЫНДА ІЗ ҚАЛДЫРҒАН...

[bookmark: _GoBack]Өмірдің өзі-ұстаз. Бірақ ,осынау "ұстаз" сөзінің астарында қаншама білім мен ғылым, қажырлы еңбек, махаббат пен сүйіспеншілік жатқанын байқай бермейміз. Ұстаз болу-кез келген адамның қолынан келе бермейді. Шәкірт тәрбиелеу, оны биікке жетелеу, қанаттандырып, жаны мен тәнін, болмысы мен барын беру-тек ұстаздың ғана қолынан келетін қасиеттер.
"Көп адам дүниеге бой алдырған,
Бой алдырып, аяғын көп шалдырған.
Өлді деуге бола ма, айтыңдаршы,
Өлмейтұғын артында сөз қалдырған..."
деп ұлы ақын Абай Құнанбайұлы айтқандай, соңында жастарға үлгі болар өнегелі ісін, ұрпаққа ұран болар өсиетті сөзін қалдырған ұстаздарымыз көп. Десек те, сол ұстаздардың ішінде бұрынғы Ы.Алтынсарин атындағы , қазіргі "№35 "Қараөзек" жалпы білім беретін мектеп" коммуналдық мемлекеттік мекемесінде 25 жылдан астам уақыт басшы болып қызмет еткен, еңбек пәнінің мұғалімі, көптің көңілінен шығып, сыйласа білген , мұғалімдерге білікті басшы, ұлағатты ұстаз атанған Байтілеуов Қалдыбек Өтебекұлының орны ерекше десек қателеспейміз.
Қазақ халқы "Ұлың жақсы болса, қонысың кеңейеді" деген. Қазіргі таңда әке жолын жалғап, мектепте ұстаздық қызмет атқарып жүрген Өтебек Нұркеннің бастамасымен "№35 "Қараөзек " жалпы білім беретін мектепте" 2024 жылы 17 мамырда Байтлеуов Қалдыбек Өтебекұлы атындағы информатика пәні кабинеті ашылды. Кабинетті заман талабына сай, өз қаражатына жабдықтармен, түрлі оқушыларға қажетті көрнекіліктерді және LEGO SPIKE PRIME роботтарын құрастыруға арналған құрылыс жинақтарын сатып алды.
Кабинеттің ашылу салтанатына Жетісай ауданының білім бөлімінің басшысы Ғазиза Әлібекқызы, білім бөлімінің әдіскерлері, Қ.Байтілеуовтің әріптестері, достары, құрдастары және туыстары қатысып, ұлағатты ұстаз туралы естеліктер айтты.
